
Рукапiсная спадчына Уладзiмiра Караткевiча 

Цэнтральнай навуковай бiблiятэкi iмя Якуба Кощ1са 
Нацыянальнай акадэмii навук Беларусi 

У артыкуле даецца аналiз структуры i зместу рукапiснага 
архiва аднаго з самых яскравых i самабытных прадстаунiкоу 
беларускай лiтаратуры ХХ стагоддзя, таленавiтага паэта, пра

Рукописное наследие Владимира Короткевича 
в фондах отдела редких книг и рукописей 

Центральной научной библиотеки имени Якуба Коласа 
Национальной академии наук Беларуси 

В статье дается анализ структуры и содержания рукописно
го архива одного из самых ярких и самобытных представителей 
белорусской литературы ХХ века талантливого поэта, прозаика, 
публициста, драматурга, киносценариста, переводчика Владими
ра Короткевича. 

Т.!. Zhuk 

Manuscript heritage of Vladimir Korotkevich 
in funds of Department of rare books and manuscripts 

of the Yakub Kolas Central scientific library 
of the National Academy of Sciences of Belarus 

The article provides an analysis of the structure and content 
of the manuscript archive of one of the brightest and most original 
representatives of the Belarusian literature of the twentieth century, 

а talented poet, novelist, essayist, playwright, scriptwriter, translator 
of Vladimir Korotkevich. 

Keywords: the Yakub Kolas Central scientific library of the Na

tional Academy of Sciences of Belarus, V.S . Korotkevich, personal 
archive . 

У аддзеле рэдкiх кнiг i рукаiсау Цэнтральнай навуковай 
бiблiятэкi iмя Якуба Кол аса Нацыянальнай акадэмii навук Беларусi 
(ЦНБ НАН Беларусi) захоуваецца больш за 60 фондау асабiста
га паходжання вядомых беларускiх вучоных, пiсьменнiкау, гра
мадскiх i культурных дзеячау, якiя унеслi значны уклад у развiццё 
беларускай навукi i культуры, а таксама асобныя каштоуныя, 
шмат у чым унiкальныя гiстарычныя дакументы, якiя ахоплiва
юць храналагiчны перыяд XVI-XX стагоддзяу. 

Бiблiятэка з 'яуляецца захавальнiцей рукапiснага архiва аднаго 
з самых яркiх i самабытных прадстаунiкоу беларускай лiтаратуры 
ХХ стагоддзя таленавiтага паэта, празаiка, публiцыста, драматур
га, кiнасцэнарыста, перакладчыка, лаурэата Лiтаратурнай прэмii 
iмя 1. Мележа (1983) i Дзяржаунай прэмii Беларусi iмя Я. Коласа 
(1984) Уладзiмiра Сямёнавiча Караткевiча (1930-1984), якому 
26 лiстапада 2015 г. споунiлася б 85 гадоу. 

Шматграннасць таленту дазволiла У. Караткевiчу заняць да
стойнае месца сярод славутых беларусскiх пiсьменнiкау. Даслед
чыкi творчасцi У. Караткевiча па праву лiчаць яго заснавальнiкам 
беларускай гiстарычнай лiтаратуры. Па яго сцэнарыях былi зня
ты мастацкiя i дакуметальныя фiльмы, пастаулены тэатральныя 
спектаклi i радыёпастаноукi .  Паводле лiбрэта пiсьменнiка кам
пазiтарам Д.  Смольскiм была напiсана опера «Сiвая легенда», 
аповесць «Дзiкае паляванне караля Стаха» лягла у аснову аднай
меннай оперы У. Солтана . Творы пiсьменнiка перакладзены на 
многiя мовы свету. 

Яшчэ пры жыццi Уладзiмiр Сямёнавiч Караткевiч перадау на 
захаванне у ЦНБ НАН Беларусi частку сваiх рукапiсау (адпавед
на у 1970 i 1981 гг.) . У асноуным гэта былi творчыя матэрыялы: 
аутографы i машынапiс асобных вершау, першага паэтычнага 
зборнiка «Матчына душа», карэктуры зборнiкау паэзii «Вячэрнiя 
ветразi» i «Мая Iлiяда», машынапiс i карэктура раманау «Каласы 
пад сярпом тваiм», «Хрыстос прызямлiуся у Гароднi», «Нельга за
быць», «Чорны замак Альшанскi)) , аповесцей, апавяданняу, навел, 
эсэ, п'ес, казак, сцэнарыяу, нарысау, артыкулау, аутограф лiбрэта 

оперы «Сiвая легенда», аутабiяграфiя, эракопiя альбома паэтыч
ных i празiчных творау У. Караткевiча, прысвечаных В.  Крауцу. 
Сярод атрыманых матэрыялау былi таксама дакументы архiва 
A.I. Смолiч, якi захоувауся у сям'i Караткевiчау. Пiсьменнiк рых
тавау да перадачы у бiблiятэку асабiстую перапiску, iншыя твор
чыя дакументы, але не паспеу зрабiць гэта пры жьщцi.

У 1990 г. даследчык жыцця i творчай дзейнасцi У. Караткевiча 
А. Верабей перадау у ЦНБ НАН Беларусi пiсьмы пiсьменнiка да 
М. Абалы, М. Львовiч, Е. Стулпана, а таксама машынапiс рамана 
«Леониды не вернуться к земле» у перакладзе на рускую мову 
Б. Ясянецкага. У тым жа годзе прафесар Кракаускага унiверсiтэ
та 3. Нядзеля падаравау бiблiятэцы пiсьмы У. Караткевiча i яго 
жонкi Валянцiны Бранiславауны, з якiмi меу перапiску з 1971 г. 
i да смерцi пiсьменнiка. Гэтыя дакументы былi апрацаваны у 
1994 годзе i склалi вопiс № 1 фонду № 11 «У.С. Караткевiч», якi 
налiчвае 283 адзiнкi захавання за 1948 - 1984 гг. 

У 2000 г. ад сястры пiсьменнiка Наталлi Сямёнауны Куч
коускай, руплiвай захавальнiцы творчай спадчыны У. Караткевiча, 
ЦНБ НАН Беларусi атрымала астатнюю частку архiва. Дакумен
ты прайшлi навукова-тэхнiчную апрацоуку у 2009 годзе i склалi 
вопiс № 2, якi налiчвае 1346 адзiнак захавання за 1945-2000 гг. 
Дакументальная спадчына Уладзiмiра Караткевiча дае шырокае 
уяуленне пра яго жьщцёвы i творчы шлях, iнтарэсы, прыхiльнасцi, 
сяброускiя сувязi, дае унiкальную магчымасць зазiрнуць у твор
чую майстэрню пiсьменнiка, прасачьщь усе стадыi стварэння 
таго цi iншага твора ад першапачатковай задумкi да канчатковага 
варыянта . 

У рукапiсным архiве У. Караткевiча захоуваюцца чарнавыя 
накiды, аутографы, машынапiсы яго паэтычных творау ад пер
шай публiкацыi вершау на беларускай i рускай мовах «Якубу 
Коласу» i «Здесь будет канал» у газеце «Ленiнскi прызыу» (1951, 
№ 90), да апошняга верша «Васiлю Быкаву>> , напiсанаму 18 чэр
веня 1984 г. да 60-годдзя з дня яго нараджэння. Зборнiкi вершау 
«Матчына душа» (1958), «Вячэрнiя ветразi» (1960), «Мая Iлiяда» 
(1969), а таксама падрыхтаваная У. Караткевiчам да друку кнiга 
паэзii «Быу. Ёсць. Буду», якая была выдадзена у 1986 г. ужо пасля 
смерцi пiсьменнiка, з 'яуляюцца вынiкам яго шматгадовай працы 
у галiне паэзii. 

Амаль усе чарнавiкi i аутографы вершау 1950-х гг. маюць на 
палях малюнкi пiсьменнiка, што робiць ix асаблiва каштоунымi i 

цiкавымi. Дарэчы гэта звычка застанецца з Караткевiчам да апош
няга дня. Ён будзе нешта накiдваць чарнiлам у падарожных натат
ках, нават лiсты заканчваць эмацыянальным малюнкам, асаблiва 
калi не будзе хапаць слоу, каб выказаць сваё стауленне да падзеi. 
Сярод вершаваных творау у архiве захоуваюцца вельмi цiкавыя, 
на наш погляд, аутографы тэкстау дароуных надпiсау i вершау, 
прысвечаных юбiлеям i iншым урачыстасцям сяброу, сваякоу, 
знаёмых, прысвечаныя урачам i медсёстрам лечкамiсii: «На вы
гнанне з лечкамiсii У. Караткевiча», «Медсёстрам Лечкомиссии 
в ответ на просьбу написать про них "злые стихи"»,« ... Калi па
бач Сацiшур ... »; а таксама вершаваныя надпiсы У. Караткевiча 
для фотаздымкау, зробленых падчас адпачынку з В. Быкавым i 
А. Савiцкiм у Пiцундзе. 

Шырокае прызнанне У. Караткевiчу прынесла проза. У сваiм 
iнтэрв 'ю «Нельга не бьщь гiсторыкам» пiсьменнiк адзначыу тры 
твора, асаблiва дарагiя яму: «Каласы пад сярпом тваiм», «Чазенiя» 
i «Ладдзя роспачы». У архiве захоуваецца рукапiс i падрыхтава
ны да друку машынапiс рамана «Каласы пад сярпом тваiм», якi 
займае цэнтральнае месца у творчасцi У. Караткевiча, чарнавыя 
накiды да другой кнiгi «Брань» i трэццяй кнiгi рамана «Груганнё», 
а таксама запiска аб здачы заканчэння рамана М. Дубянецкаму у 
канцы снежня 1982 г. Працуючы менавiта над гэтым раманам, у 
пiсьме да Ларысы Генiюш у 1964 г. пiсьменнiк пiсау: «Трэба было 
адной кнiгай сказаць усё аб цэлай зямлi. Бо хто ведае, магчыма 
болей i не паспею. Нiхто не ведае, колькi у яго дзён i - я толькi 
цяпер пачынаю разумець гэта - кожную кнiгу трэба пiсаць так, 
нiбы гэта твая лепшая i апошняя» 1

• 

У iнтэрв'ю «Любую справу рабiць хвацка» Караткевiч так 
апiсвау пачатак працы над тым цi iншым творам: «Калi я ведаю 
аб чым · пiсаць, я ведаю i як пiсаць. Таму у мяне практычна няма 
чарнавiкоу. Ёсць толькi накiды сюжэта. Накiды гэтыя падобныя 
на галаваломку, сам чорт нагу зломiць. Там усё: героi, абста
ноука, планы месца дзеяння, жыллё дзейных асоб аж да таго, што 
вiдаць з кожнага акна, падрабязныя бiяграфii герояу (яны пасля 
не увойдуць у твор, але, ведаючы ix, я ведаю, як будзе паводзiць 
сябе чалавек у самых складаных абставiнах), манеры герояу, iхнiя 
учынкi i iншыя дэталi. Абдумаю як след - сядаю за стол»2• 

Як сведкi гэтай працы у архiве сабраны чарнавыя накiды i за
думкi сюжэтау так i ненапiсаных раманау «Камсамольскi бiлет», 
«Фенiкс», «Аршанская рошчына», аповесцi «Шантаж», матэрыялы 

да рамана «Чорны замак Альшанскi», першапачатковыя планы апо
весцей «У снягах драмае вясна» i «Дзiкае паляванне караля Стаха», 
накiды да аповесцi «Ладдзя роспачьш, першая задума «Чазенii», 
пачатак так i няскочанай аповесцi «Крыж Анялiна» i iншыя. 

Першыя «спробы пяра» у прозе пачынаючага пiсьменнiка за
хавалiся у выглядзе агульнага сшытка пад назвай «Литературный 
дневник Короткевича Владимира» з рукапiсамi навелы «Рябина», 
апавядання «Богун-трава», артыкуламi пра А. Талстога i Ф. Багу
шэвiча, датаванымi 1945, 1946 i 1950 гг. i напiсанымi у асноуным 
на рускай мове. Да гэтага ж перыяду належаць рукапiсы апавядан
няу i аповесцей «Собачья радость», «Бетховен», «Клен», «Рукi», 
«Девушка из Быхова» i iншыя, напiсанымi як на рускай, так i на 
беларускай мовах. Гэтыя матэрыялы маюцъ паметку У. Карат
кевiча: «Apxiy (яшчэ з ап.[ошнiх] год школы i унiверсiтэцкi)». 

Для рукапiсау 1950-х гг. характэрна наяунасць малюнкау 
пiсьменнiка, яны спалучаюць паэзiю i прозу, як напрыклад, ауто
графы апавядання «Марсианин» i вершау « ... В знойных селах 
по летнему пусто ... » , «Зеленая руточка», частка з ix запiсана у 
сшытках. Сярод творчых дакументау - рукапiсы i машынапiс з 
аутарскай праукай шматлiкiх апавяданняу: «Лiсты не спазняюцца 
нiколi», «Як звяргаюцца iдалы», «Карней - мышыная смерцъ», 
«Лятучы Галандзец», «Маленькая балерыню>, «Краiна Цыганiя>>, 
<<дуб Крывашапкi», «Вялiкi Шан Ян», «Былi у мяне мядзведзi», 
«Пасмяротная гiсторыя аднаго цецярука», «Здарэнне з класiкай 
(Апавяданне - даследванне аб жаху)» i шмат iншых. 

Пяру У. Караткевiча-драматурга належьщъ шэраг п'ес: «Млын 
на Ciнix Bipax», «Трошкi далей ад Месяца», «Кастусь Калiноускi», 
«Званы Вiцебска», «Калыска чатырох чараунiц», «Мацi урагану». 
У архiве захоуваюцца аутографы i машынапiс з аутарскай праукай 
п'ес «Трошкi далей ад Месяца», «Калыска чатырох чараунiц», 
прыблiзны план «Набата» (першапачатковая назва «Званоу Вiцеб
ска»), заувагi У. Караткевiча на адзiн з варыянтау згаданай п'есы, 
«Кастусъ Калiноускi» i афiша прэм'еры спектакля у Беларускiм 
дзяржауным акадэмiчным тэатры iмя Я. Коласа з аутографамi 
удзельнiкау спектакля, запiска аб задуме п'есы «Максiм, Магда
лена i лебедзь», чарнавыя накiды драматургiчных творау «Дзiва 
Юрыя пра змiя», «Мiстэрыя пра двох мацi», «Малiбог». Групу 
творчых матэрыялау дапауняюць нарысы, эсэ, сярод якiх «Зям
ля пад белымi крыламi», «Песнi радасцi, песнi журбы камянёу», 
«Званы у прадоннях азёр», «Вiлюнюс - частка душы маёй», «Аб-

раная», «Мсцiслау - дыяментавы горад», шматлiкiя артыкулы, 
нататкi, казкi, рэцэнзii, iнтэрв'ю, выступленнi. 

Сведкамi кiнематаграфiчной дзейнасцi У. Караткевiча з'яуля
юцца шматлiкiя варыянты сцэнарыяу мастацкiх i дакументаль
ных фiльмау «Дзецi вялiкай ракi», «Чорны замак Альшанскi», 
«Хрыстос прызямлiуся у Гароднi», «Гнеунае сонца», «Зямная 
СО[IЬ», «Памяць», «Чорны дуб», «Чырвоны агат», «Рассказы из 
каталажки», накiды сцэнарыяу, задуманых у 1950-я гг.: «Мои дру
зья - гении», «Батальон желторотых», «Нивы, колыбель наша», 
заяука на напiсанне сцэнарыя фiльма па матывах «Слова о полку 
Игореве». 

У справе фонду захоуваецца спiс рукапiсау, перададзеных 
на захаванне у бiблiятэку, якi склау сам пiсьменнiк, з яга вельмi 
цiкавымi каментарыямi. Так, пра сцэнарый «Гнеунае сонца>) ён 
занатавау: «Адзiн з бясконцых варыянтау. Было ix штук 9, i кожны 
член рэдакц[ ыйнага] Савета на кожным новым паседжаннi, абмер
каваннi, забывауся на папярэдняе i патрабавау зусiм процiлеглага 
таму, што патрабавау два тыднi назад, i сцэнар рабiуся горшы i 
горшьш. Побач з iншымi рукапiсамi ёсць такiя паметы: «Рэжы
сёрскi с;цэн[арый] «Хрыста>) з маiмi заувагамi (марны лямант у 
пустынi))) , «Iнтэрв'ю з Брэсцкiм тэлэбачаннем (такога не было, 
бо я у напiсанае за мяне нiколi не гляджу, а заусёды iмправiзую: i 
цiкавей, i жывей, i глыбей)))3. 

Плённа працавау У. Караткевiч i у галiне мастацкага пера
кладу. У архiве сабраны яга пераклады на беларускую мову па
эзii Г.В. Катула, У. Бранеускага, У. Лучука, В. Мразоускага, М. 
Львовiч, К. Цвейна i iнш.; а таксама трагедыi А. Талстога «Цар 
Фёдар Iаанавiч)). 

Сярод студэнцкiх прац, якiя захавалiся з часоу вучобы 
пiсьменнiка у Кiеускiм дзяржауным унiверсiтэце, - дыпломная 
работа «Казка. Легенда. Падание)), навуковая праца «Анчар)) 
А.С. Пушкина и «дрэва смерцi)) в белорусском фольклоре)) , 
план главы кандыдацкай дысертацыi пра паустанне 1863 года, 
канспекты лекцый па старажытнаславянскай мове. Жартаулiвыя 
вершы-прысвячэннi, фрагмент выступления на студэнцкiм сход
зе, вельмi цiкавая перапiска Караткевiча з сябрамi-студэнтамi 
у выглядзе запiсак даюць уяуленне пра юнацкiя гады пiсьменнiка, 
выкрываюць пэуныя рысы яго вельмi няпростага характару. 

Нельга не адзначыць наяунасць у архiве вялiкай колькасц1 
запiсных кнiжак i блакнотау з рабочымi запiсамi i нататкамi 

пiсьменнiка, зробленымi падчас шматлiкiх вандраванняу па роз
ных кутках Беларусi i былога Савецкага Саюза, дзённiкавымi 
запiсамi, накiдамi вершаваных творау, запiсамi на памяць i iнш. 
Дзённiкавыя запiсы былi апублiкаваны у 1989 г. ( «Полымя», 
№ 1-3) пад назвай «У дарозе i дома. З запiсных кнiжак». 

Асобны раздзел складаюць пераклады вершау, раманау, апавя
данняу, аповесцей, нарысау, эсэ, казак У. Караткевiча на рускую, 
украiнскую, лiтоускую, латышскую, польскую, чэшскую i iншыя 
мовы свету. Амаль усе згаданыя матэрыялы маюць рукапiсныя 
праукi i заувагi Караткевiча. Што датычьщца шматлiкiх зауваг i 
тлумачэнняу пiсьменнiка, зробленых на палях перакладу рама
на «Чорны замак Альшанскi>>, то яны, вiдаць, маглi б з'яуляцца 
асобнай тэмай для даследавання. Працытуем толькi некалькi 
запiсау. В ось як У. Караткевiч тлумачыць ужыванне слова «гусар»: 
«Не надо ставить вопросительного знака. Раз пишу - значит знаю. 
Это не николаевские гусары, а "усары", "хусары", "гусары". 
Первое упоминание - у Бельского под 1503 г. (и это "литовский", 
белорусский вид кавалерии). В 1514 г., под Оршей, гусары были 
вооружены щитами и копьями. (Это тебе не "налей гусару, Тама
рочка"). В XVII в. у них - латы, копьё, кривая сабля, рапир или 
канцар (тяжелый меч) под левой ногой у седла, и еще пистолет 
или два. На спинах - шкуры рыси, тигра или медведя. У седла или 
на спине - крылья. И это не повод для зубоскальства в "Минине 
и Пожарском". Во время кавалерийской атаки они жутко гудели 
от ветра и слабое сердцем войско иной раз бросалась наутек еще 
до сечи. Не надо недоумевать или посмеиваться над временем. 
И вообще: пишу- знаю» (падкр. У. Караткевiчам)4

. 

Вельмi цiкавымi з'яуляюцца адказы Караткевiча на асобныя 
пытаннi перакладчыцы яго творау на рускую мову В. Шчадры
ной: « ... Я вот (и ты, наверняка) не помню дня, дня недели, часа, 
когда впервые дрался (или целовался). А что чувствовал - вовек 
не забуду. И лицо, и обстановку. Как одет был (была) можно ино
гда забыть, а детали - дудки ... »5

• « ... Если-б герои всё растолко
вывали, это был бы не роман, а сборище зануд»6

• А каб лягчэй 
было растлумачыць, як галоуны герой адчынiу люк у падзямел
ле, У. Караткевiч зрабiу замалёукi гэтага працэсу i занатавау: 
«А вот так это. Способ для сноровистых, ибо растяпа может, так 
сказать ... »7

• 

Сярод творчых дакументау - дагаворы з выдавецтвамi, тэат
рамi, кiнастудыяй, аутарскiя заяукi i прапановы на напiсанне кнiг 

i сцэнарыяу, планы ненапiсаных творау, так, напрыклад, план i 
чарнавыя накiды даследвання пра жыццё i творчасць Г.В. Катула 
«Юнак з Вероны»8, спiсак работ беларускiх мастакоу XIX ст. з 
паметай пiсьменнiка: « ... Кнiгу, вiдаць, за iншымi усё адно не пас
пею напiсаць»9, матэрыялы, якiя адклалiся падчас рэдагавання 
зборнiка вершау Л. Генiюш «Невадам з Нёмана». 

Вельмi багатая эпiсталярная спадчына пiсьменнiка. У архiве 
захоуваецца перапiска У. Караткевiча з вядомымi паэтамi i 
пiсьменнiкамi, дзеячамi культуры, сябрамi: Я. Брылём, В. Быка
вым, Р. Барадулiным, Л. Генiюш, М. Лужанiным, А .  Мальдзiсам, 
Н. Мацвеевай, 3. Нядзеляй, М. Абалай, Г. Крыжанавай-Брынд
зовай, Ф. Няуважным, Л. Панамарэнка, Ю. Гальперыным i шмат 
iншымi. Завяршаюць гэту групу дакументау запiскi удзельнiкау 
творчых сустрэч з пiсьменнiкам у Брэсце, бiблiятэцы iмя Я. Купа
лы, ЦНБ НАН Беларусi, з супрацоунiкамi завода «Iнтэграл». 

Сярод бiяграфiчных i асабiстых матэрыялау У. Караткевiча -
дакументы часоу вучобы у Кiеускiм дзяржауным унiвесiтэце, 
працы у Лесавiчскай i Аршанскай сярэднiх школах, аутабiяграфii 
i бiяграфiчныя даведкi, матэрыялы святкавання 50-годдзя з дня 
нараджэння, спiс i змест папак лiтаратурнага архiва, састаулены 
пiсьменнiкам, «фрэйдысцкi тэст», запоунены У. Караткевiчам, 
«меню на Вялiкадзень 18 красавiка 1982 г.» жартаулiвага характару, 
запiс з малюнкамi закладу памiж У. Караткевiчам, П. Дубашынскiм 
i А .  Памазанам наконт сузор'я Вялiкая Мядзведзiца i iнш. 

Асобны раздзел склалi дакументы пра У. Караткевiча: рэцэнзii, 
водгукi, артыкулы аб жьщцi i творчай дзейнасцi, вершы, прысве
чаныя пiсьменнiку, лiтаратурныя пародыi, эпiграмы, успамiны, 
матэрыялы пра ушанаванне памяцi, якiя былi сабраны ужо пасля 
яго смерцi Н.  Кучкоускай. Асобныя рэцэнзii маюць рукапiсныя 
заувагi i каментарыi пiсьменнiка, часам жартаулiвыя, часам 
рэзкiя, абураныя i разгубленыя ад неабгрунтаванай крытыкi таго 
цi iншага твору. 

Наяунасць у асабiстым фондзе малюнкау пiсьменнiка ад
крываюць яшчэ адну грань яго таленту. Партрэтныя замалёукi, 
малюнкi на гiстарычныя тэмы, iлюстрацыi да уласных творау, 
сяброускiя шаржы выкананы алоукам, чарнiлам, тушшу. Ёсць 
iэцюды Караткевiча, якiя былi спецыяльна намаляваны на асоб
ных аркушах i пазначаны крыптанiмам «УЮ>. 

Выяуленчыя дакументы прадстаулены фатаграфiямi мацi 
У. Караткевiча Надзеi Васiльеуны, яго жонкi Валянцiны Бранiсла-

вауны, фотаздымкамi пiсьменнiка юнацкiх гадоу, з бацькамi 
i блiзкiмi, з сябрамi i пiсьменнiкамi Я. Брылём, В. Быкавым, 
А. Савiцкiм, В. Жыдлiцкiм, В. Адамчыкам, Г. Далiдовiчам i 
iншымi, накiдамi партрэтау У Караткевiча, выкананымi рознымi 
асобамi алоукам i чарнiлам, сяброускiм шаржам В. Быкава, а так
сама апошнiмi фатаграфiямi У. Караткевiча, зробленымi падчас 
падарожжа па Прыпяцi. 

Асобна выдзелены фатаграфiчныя дакументы пра ушана
ванне памяцi У. Караткевiча: фотаздымкi помнiка на яго магiле, 
помнiкау у Оршы i Вiцебску, мемарыяльнай дошкi на доме 
у Оршы, дзе жыу пiсьменнiк. 

У архiве прысутнiчаюць i дакументы калекцыйнага характару: 
брашуры, асобныя адбiткi i iнш. выданнi з дарчымi надпiсамi, ча
сопiсныя i газетныя выразкi па пытаннях, якiя цiкавiлi пiсьменнiка, 
асобныя нумары часопiсау i газет, аповесцi, апавяданнi, вершы 
розных аутарау. Большасць дакументау маюць рукапiсныя паме
ты У Караткевiча. 

Сярод дакументау членау сям'i пiсьменнiка - бiяграфiчныя 
матэрыялы i перапiска яго мацi, жонкi, сястры. Дзякуючы 
Н.С. Кучкоускай сабраны шматлiкiя рэчы, што могуць распавесцi 
аб самых цiкавых момантах, звязаных з жыццём i працай твор
цы. Яна збiрала даследваннi i артыкулы аб браце, фотаздымкi з 
мясцiн, дзе бывау Караткевiч, дасылала лiсты людзям, якiя былi 
звязаны з пiсьменнiкам, каб тыя напiсалi свае успамiны, даслалi 
памятныя рэчы. Так сярод пiсьмау розных асоб, адрасаваных 
Н. Кучкоускай, захоуваюцца групавыя фотаздымкi У Караткевiча 
з сябрамi, арыгiналы i копii яго лiстоу, у якiх узгадваюцца не
апублiкаваныя творы пiсьменнiка, аутогафы яго вершау i iншыя 
дакументы. 

Лiтаратурная спадчына У.С. Караткевiча з'уляецца невычэрп
най крынiцай для даследчыкау яго жыцця i творчай дзейнасцi, 
лiтаратуразнауцау, гiсторыкау, мовазнауцау, ycix тых, каго вабiць 
асоба i творчасць гэтага выдатнага беларускага пiсьменнiка. 
У адной з запiсных кнiжак Уладзiмiр Караткевiч запiсау: «Уласна 
кажучы, мне трэба было-6 так i застацца кавалерам. Так было 6 
сумленна. Таму што я любiу у жыццi толькi адну жанчыну, Бе
ларусь ... » 10

. 1 трэба дадаць, што любiу ён шчыра, самааддана, i 
служыу ёй усёй сваёй творчасццю i усiм такiм, на жаль, нядоугiм 
жыццём. 

А.В. Зайцева 

:Книгоиздание как эпизод биографии 
(Николай Николаевич Фатов в 1906-1910 rr.) 

Статья посвящена издательской деятельности историка рус
ской литературы, профессора Н.Н. Фатова ( 1887-1961) в бытность 
его студентом Московского университета. Литографирование 
лекций стало важным эпизодом в жизни будущего профессора
литературоведа. Н.Н. Фатов оставил заметный след в истории 
студенческого учебного книгоиздания. 

Ключевые слова: Н.Н. Фатов, Московский университет, лито
графированные лекции, студенческое учебное книгоиздание. 

А. V Zaytseva 

PuЫishing activity as an event of Ьiography 
(Nikolay Nikolaevich Fatov in 1906-1910) 

The article describes puЪlishing activity of the Russian literature 
historian professor Nikolay Fatov (1887-1961) in his student days. 
Lithographing lecture notes was а significant event in а life ofFatov. Не 
made а remarkaЪle contribution in students' educational puЪlishing. 

Keywords: N.N. Fatov, Moscow University, lithographic lecture 
notes, student educational Ъооk puЪlishing. 

171 

Репозиторий ЦНБ НАН Беларуси - http://library.basnet.by

Репозиторий ЦНБ НАН Беларуси - http://library.basnet.by




